
Глобал катаклизмларнинг мониторинги. «Бунёдкор жамият» кўнгиллилари очиқ 
манбалардан фойдаланган ҳолда бутун дунё бўйлаб катаклизмлар ва табиий офатлар 
билан боғлиқ воқеаларни кузатадилар. Ҳар ҳафта жамоатчиликка мунтазам ҳисоботлар 
тақдим этилади.

Аналитика ва маълумотларни визуализация қилиш. Содир бўлган воқеаларни чуқур 
таҳлил қилиш, шу жумладан визуал ва информацион графиклар орқали.

Етакчи олимлар ва мутахассислар билан ўзаро ҳамкорлик. Содир бўлаётган иқлимий 
вва геодинамик ҳодисалар тўғрисида чуқур билимларга эга бўлиш учун кўнгиллилар 
мунтазам равишда олимлардан ва мутахассислардан интервьюлар олишади.

Гувоҳлар ва иқлим қочоқлари билан алоқада бўлиш. Кўнгиллилар офатлардан омон 
қолган ва иқлим муаммоларига дуч келган одамлардан интервью олиб, уларга ўз 
фикрларини ифода қилишга имкон беришади.

Экологик анализ. Катаклизмларнинг атроф-муҳитга ва экотизимларга таъсири тадқиқ 
этилади.

ХХалқаро форумлар ва конференциялар. Долзарб муаммоларни муҳокама қилиш, ҳамда 
экспертлар ва жамоатчилик билан биргаликда уларнинг ечимини топиш учун 
кўнгиллилар 150 тилга синхрон таржима қилинадиган халқаро форумлар ва 
конференциялар ташкил этадилар.

Сўнгги йилларда сайёрамизда иқлим офатларининг сони шиддат билан ўсиб боряпди. 
Катаклизмлар аввал кузатилмаган жойларда тўсатдан содир бўлиб, катта зарар етказяпди 
ва одамларнинг ҳаётига зомин бўляпди. Ҳозирги вақтда табиий офатлар барқарор ўсиш 
тенденциясига, синхрон характерга ва кенгайиб бораётган географияга эга. Ушбу 
ҳисоботда сўнгги 30 йил ичида Ерда ортиб бораётган иқлимий ва геодинамик ўзгаришлар 
прогрессиясининг таҳлили, шунингдек, уларнинг сайёрадаги иқлимий вазиятни сезиларли 
даражада кучайтирадиган қўшимча антропоген омиллар билан алоқаси келтирилган. 
УшУшбу ҳисоботдаги ноёб маълумотлар инсониятга масъулиятли қарорлар қабул қилиш 
учун қолган вақтни ва иқлим инқирозини бартараф этиш учун зарур ҳаракатларни 
баҳолаш имкониятини беради.

Ушбу ҳисобот дунёнинг 180 та давлатидан «Бунёдкор жамият» лойиҳаси кўнгиллилари 
кўмагида олимлар, таҳлилчилар ва мутахассислар олиб борган кўп йиллик тадқиқотлари 
натижаси.


